
«ՔԱՂԱՔԱՇԻՆԱԿԱՆ ՆՈՐՄԱՏԻՎԱՏԵԽՆԻԿԱԿԱՆ ՓԱՍՏԱԹՂԹԵՐԻ ՄՇԱԿՄԱՆ ԵՎ ՀԱՍՏԱՏՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՖԻՆԱՆՍՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 


	1․ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	06.02.2025թ.

	
	N /27.0.01/4247-2025

	1. «Քաղաքաշինական նորմատիվատեխնիկական փաստաթղթերի մշակման և հաստատման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) հավելվածի 1-ին կետում «Հայաստանի Հանրապետության» բառերից հետո առաջարկում ենք լրացնել «քաղաքաշինական» բառը՝ նկատի ունենալով Նախագծի և հավելվածի վերնագրերը:

	Ընդունվել է
Կատարվել է համապատասխան լրացում











	2. Նախագծի հավելվածի 13-րդ կետի համաձայն՝ «Գնումների մասին» օրենքին համապատասխան շինարարական նորմերի մշակման աշխատանքների ձեռք բերման համար լիազորված մարմնի պատասխանատու ստորաբաժանման կողմից մշակվում են տեխնիկական առաջադրանքներ և մրցութային հայտեր:  
Այս առումով հարկ է նշել, որ «Գնումների մասին» օրենքի կարգավորումների համատեքստում «մրցութային հայտ» հասկացություն առկա չէ: Բացի այդ, նշված օրենքի 2-րդ հոդվածի 1-ին մասի 8-րդ կետի համաձայն՝ հայտը հրավերի հիման վրա մասնակցի կողմից ներկայացվող առաջարկ է: Հետևաբար, լիազորված մարմնի պատասխանատու ստորաբաժանման կողմից մրցութային հայտեր մշակելու վերաբերյալ դրույթը խնդրահարույց է և չի համապատասխանում «Գնումների մասին» օրենքի կարգավորումներին:

	Ընդունվել է
Կատարվել է համապատասխան փոփոխություն


	3. Նախագծի հավելվածի 16-րդ կետում ««Նորմատիվ իրավական ակտերի մասին» օրենքով հաստատված և հրապարակված» բառերն առաջարկում ենք փոխարինել ««Նորմատիվ իրավական ակտերի մասին» օրենքին համապատասխան ընդունված և հրապարակված» բառերով՝ տարընկալումներից խուսափելու նպատակով:
	Ընդունվել է
Կատարվել է համապատասխան փոփոխություն


	4. Միևնույն ժամանակ հայտնում ենք, որ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով նախատեսված մոտարկման շրջանակներում մշակված լինելու դեպքում՝ Նախագիծն անհրաժեշտ է ներկայացնել պետական-իրավական փորձաքննության՝ «Նորմատիվ իրավական ակտերի մասին» օրենքի 6-րդ հոդվածի 5-րդ մասի 1-ին և 2-րդ կետերով սահմանված կարգով՝ Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով:

	Ընդունվել է

	2. ՀՀ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	30.01.2025 թ.

	
	N 01/11-1/1571-2025

	Նախագծի 1-ին կետով առաջարկվում է հաստատել քաղաքաշինական նորմատիվատեխնիկական փաստաթղթերի մշակման և հաստատման կարգը: Նշված կարգով, ի թիվս գործընթացի այլ մանրամասների, սահմանվում են նաև շինարարական նորմերի մշակման ռազմավարական ուղղությունները, մշակման (տեղայնացման) և հաստատման ընթացակարգերը, ամրագրելով նաև այն, որ շինարարական նորմերի մշակման շրջանակներում կարող են նախատեսվել Եվրամիության և առաջադեմ այլ երկրների նորմերի (շինարարական նորմերին համարժեք ստանդարտների, կոդերի) թարգմանչական աշխատանքներ և դրանց մասնակի տեղայնացում՝ ըստ առանձին ոլորտային խնդիրների, որոնք չեն հակասի ՀՀ օրենսդրության հիմնադրութային պահանջներին կամ անհրաժեշտության պարագայում կմոտարկվեն զուգահեռաբար:
Կարգի 9-րդ կետով սահմանվում է, որ շինարարական նորմերի մշակման աշխատանքների կատարման կանխատեսումները ներառվում, իրագործվում և ֆինանսավորվում են Հայաստանի Հանրապետության կառավարության կողմից հաստատվող Հայաստանի Հանրապետության պետական բյուջեի կատարումն ապահովող և Կառավարության գործունեության միջոցառումների, միջնաժամկետ ծախսային ծրագրերի համաձայն: 
Հաշվի առնելով, որ Նախագծի նպատակն է սահմանել նորմատիվատեխնիկական փաստաթղթերի մշակման (տեղայնացման) և հաստատման գործընթացների հետ կապված իրավակարգավորումներ և նկատի ունենալով, որ նորմատիվատեխնիկական փաստաթղթերի արդիականացման և մշակման կազմակերպումը հանդիսանում է ՀՀ քաղաքաշինության կոմիտեի կանոնադրական գործառույթ, գտնում ենք, որ նորմատիվատեխնիկական փաստաթղթերի մշակման (տեղայնացման) ֆինանսական գնահատականների կանխատեսման և ֆինանսավորման աղբյուրների սահմանումները չեն կարող հանդիսանալ Նախագծի կարգավորման առարկա, ուստի առաջարկում ենք կարգից հանել 9-րդ կետը:

	Ընդունվել է մասնակի

Հարկ է նշել, որ նորմերի մշակման գործընթացի մաս է կազմում գնումների օրենսդրությամբ դրանց ձեռք բերման պարտադիր պահանջը և ֆինասավորման առանձնահատկությունները
[bookmark: _GoBack]Կատարվել է մասնակի լրացում



